
Кириш. Мамлакатимизда кечаётган гло-
бал ўзгаришлар натижасида “умумий овқатла-
ниш” ёки “овқатланиш хизматлари” тушунча-
сининг тўлалигича “ресторан бизнеси” ҳамда 
“ресторан хизматлари”га алмашинуви рўй 
берди. Мазкур трансформациялашув нафақат 
атамалар нуқтаи назаридан, балки овқатла-
ниш жараёнини инновацион ташкил этиш 
жиҳатидан ҳам амалга ошди.  

Замонавий иқтисодий фаолиятда ресто-
ран хизматларининг аҳамияти жуда катта. 
Одатда ресторан хизматлари алоҳида 
индивид, гуруҳ ёки фирма томонидан амалга 
оширилади. Ресторан хизматлари биринчи 
навбатда алоҳида индивид, гуруҳ ёки ҳудудга 
муайян тўлов асосида овқатланиш билан боғ-
лиқ маълум хизматлар кўрсатишга йўналти-
рилган. Бундай шароитларда “ресторан хиз-
матлари”, “ресторан хизматлари соҳаси” ту-
шунчаларини тадқиқ этиш муҳим ҳисобла-
нади. 

Хизмат тушунчасининг умумлашган 
таърифи мамлакатимиз олимларидан 
М.Қ.Пардаев[1],  М.А.Юсупов, Ш.Д.Эргашход-
жаева[2], Ж.Қурбонов[3], А.Бектемиров[4], 
Н.М.Набиева[5], жумладан муаллифнинг 
илмий тадқиқотларида ҳам такомиллашти-
рилган. 

Фикримизча, ресторан хизматларига 
таъриф беришда уларнинг ўзига хос хусусият-
лари билан боғлиқ жиҳатлари, мазкур соҳада 
фаолият юритаётган иқтисодий субъектлар 
нафақат ишлаб чиқариш ва сотиш фаолияти-
ни, балки истеъмол жараёни ҳамда у билан 
боғлиқ турли маданий ва кўнгилочар тадбир-
ларни ҳам қамраб олишини эътиборга олиш 
мақсадга мувофиқ. Шу билан бирга хизмат-
ларнинг сезилмаслик, сақланмаслик, сифат-
нинг доимий эмаслиги, сервиснинг манбаидан 
ажралмаслиги сингари ўзига хос хусусиятла-
ри ҳам ахборотлашган жамият омиллари таъ-
сирида ўз аҳамиятини йўқотиб бормоқда[6]. 
Бунинг натижасида ресторан хизматлари ту-
шунчасининг умумлашган ягона таърифини 
ишлаб чиқиш масаласи янада актуаллашади. 

Мавзуга оид адабиётлар таҳлили. Рес-
торан хизматлари – маълум иқтисодий ти-
зимга тааллуқли товар ёки хизмат ҳолати-
нинг ўзгариши бўлиб, иккинчи тизимнинг та-
лаби ва биринчи тизимнинг имконияти ҳамда 
розилиги натижасида вужудга келади[7]. Рес-
торан хизматлари фаолият натижаси сифати-
да айирбошлаш ёки савдо предмети, шу билан 
бирга бевосита ишлаб чиқарувчисидан ажрал-
майдиган фаолият тури сифатида ҳам ўрга-
ниш зарур эканлигини англатади. 

Н.А. Платонованинг фикрича, ресторан 
хизматлари – зарур меҳнатнинг ижобий сама-
раси бўлиб, инсонларнинг бирламчи эҳтиёж-
ларини қондиришга йўналтирилган[8]. 

И.М. Лифицнинг фикрича, ресторан хиз-
матлари – бир томоннинг иккинчи томонга 
айирбошлаши билан боғлиқ таклифи бўлиб, 
хизмат кўрсатиш жараёни келгусида бирор 
моддий товар ёки хизматга эга бўлиш ёки 
бўлмаслик кўзда тутмайди[9]. 

Н.Ю. Червяковнинг фикрича, ресторан 
хизматлари инсонларнинг лаззатли, хилма-
хил ва соғом овқатланишга эҳтиёжларини 
қондиришга қаратилган умумий овқатланиш-
ни ташкил этиш ва бошқариш билан боғлиқ 
тадбиркорлик фаолияти бўлиб, бир вақтнинг 
ўзида фойда олишга ҳам йўналтирилган[10]. 

В.В.Тымчукнинг фикрича, “Ресторан 
бизнеси ‒ махсус ажратилган жойларда ми-
жозларнинг сифатли овқатланишга эҳтиёжла-
рини қондириш, шунингдек, муассаса турига 
мувофиқ ҳолда муайян хизматлар (мусиқа, 
кўнгилочар тадбирлар) ҳам таклиф қилувчи, 
барча санитария-гигиена, қонунчилик талаб-
лари асосида тадбиркорлик фойдасини олиш-
ни кўзловчи ташкилотдир”[11]. 

В.В.Бородина томонидан берилган таъ-
рифда “Ресторан бизнеси – муайян ажратил-
ган жойларда мижозларнинг овқатланиш ва 
ичимликлар билан таъминловчи, айрим асо-
сий ва қонунчилик ва гигиеник талабларга 
жавоб берувчви хизмат кўрсатиш шакли-
дир[12].  

И.Е.Жидкова “ресторан” ‒ ташкилий тех-
ник жиҳатдан яхлит бўлган, кенг турдаги 
ассортимент, сервис ва ҳордиқ чиқаришнинг 
юқори даражаси асосида фойда олишга қара-
тилган умумий овқатланиш корхонаси” сифа-
тида изоҳ беради. Мазкур таърифга кўра рес-
торан бизнеси институционал нуқтаи назар-
дан миллий иқтисодиётда муҳим ижтимоий 
ва иқтисодий функцияларни бажаради[13]. 

Т.Н.Полякова томонидан ресторан хиз-
матларига нисбатан берилган “жамият аъзо-
лари, уй хўжаликлари, турли корхоналар, таш-
килот ва уюшмаларнинг шахсий ёки жамоа-
вий эҳтиёжларини қондиришга қаратилган 
иқтисодий фаолият тури”[14] сифатида таъ-
риф берилган.  

Албатта, бозор муносабатлари қарор 
топмаган шароитда ҳам ресторан хизматлари 
мижозлар эҳтиёжларини қондиришда ўз ўрни 
ва аҳамиятига эга бўлган. Шу боисдан ҳам рес-
торан хизматлари тушунчасига жамиятнинг 
иқтисодий муносабатлар тизимидаги ўрни ва 
аҳамиятидан келиб чиққан ҳолда мамлакати-

миз ва хориж олимлари турлича фикр-муло-
ҳазалар ва таърифлар келтиришган. Ушбу 
фикр-мулоҳаза ва таърифларини таҳлил қил-
ган ҳолда таъкидлаш жоизки, ресторан хиз-
матлари инсонларнинг жамият эҳтиёжини 
қондиришга мақсадли йўналтирилган меҳнат 
фаолияти натижаси ҳисобланади.  

Тадқиқот методологияси. Тадқиқот 
давомида индукция ва дедукция, мантиқий 
таҳлил усулларидан фойдаланилган. Тадқи-
қот натижаларини умумий яхлит тарзда ифо-
далаш мақсадида жадвал ва расмлардан фой-
даланилган.  

Таҳлил ва натижалар. Ресторан хиз-
матлари соҳасига берилган таърифлар ҳамда 
турли ёндашувлар асосида унинг аҳолининг 
барча тоифалари учун оқилона овқатланиш, 
шунингдек хордиқ чиқаришни ташкил қилиш 
ҳамда бу фаолият билан боғлиқ қўшимча хиз-
матлар мажмуидан иборат эканлигига гувоҳ 
бўлишимиз мумкин. 

Замонавий бозор муносабатлари тизи-
мида кўпгина хизматлар моддийлашув ёки 
конвергенциялашуви билан ҳам изоҳланади. 
Бунда товарлар бир вақтнинг ўзида номоддий 
элементларга, хизматлар эса моддий элемент-
ларга эга бўлиб боради. Маркетинг нуқтаи 
назаридан ресторан хизматларининг моддий-
лашувини таъминловчи ресторан хизматла-
рини замонавий интерьерлар, ошхона анжом-
лари, рестораннинг экстерьери, турли ҳид, 
ранг, ҳаракатлар, мусиқаларсиз тасаввур 
этиш қийин[15]. Бундай омилларни хизмат 
кўрсатиш билан боғлиқ “сервис ландшафти” 
деб ҳам тушуниш мумкин. Бу муҳитда хизмат 
кўрсатиш жараёнини соддалаштириш ва ҳис 
этилиш даражасини оширишга имкон берув-
чи турли моддий материаллар ёрдамида рес-
торан ва мижоз ўртасидаги ўзаро муносабат-
лар амалга ошади, хизматларнинг рақобатчи 
ресторан хизматларидан фарқланиши, юқори 
баҳоланишини таъминланади. Айрим ҳоллар-
да “сервис ландшафти” сифатида моддий объ-
ектлар ҳам тушунилади ва умумий холда сер-
вис деб аталади. Бошқа ҳолатларда моддий 
буюм, материаллар мижозларга кўрсатилаёт-
ган хизматлар сифатини оширувчи восита си-
фатида ўрганилади[16]. 

Ресторан хизматлари ресторанларнинг 
жойлашиши, кўп сонли аҳоли мавжудлигига 
боғлиқ бўлиб, узоқ муддат давомида сақла-
ниш хусусиятига эга бўлмайди, бу эса ўз нав-
батида, ресторанларнинг хизмат кўрсатиш че-
гараси (хизматлар бозорининг иқтисодий ва 
географик чегараси)га аниқлик киритишни 
ҳам тақозо этади[17]. 

Жамият тараққиёти давомида кишилар-
нинг озиқ-овқатларни истеъмол жараёнини 
ташкил этишнинг асосий шакли якка 
тартибда овқатланишга асосланган бўлиб, 
асосан, бир шахс томонидан ёки оилада таш-
кил қилинган. Иқтисодий тизимларнинг та-
раққий этиши турли анъаналар, урф-одат ва 
истеъмол таомилларига сезиларли таъсир 
кўрсатади, айниқса, бу овқатланиш билан боғ-
лиқ бўлиб, мазкур истеъмол таомиллари 
авлоддан-авлодга ўтиб боради. Таъкидлаш 
жоизки, турли даврларда овқатланишни таш-
кил этиш шакллари ҳам ўзгариб, кўрсатила-
диган қўшимча хизматлар сони ва турлари 
ҳам мунтазам равишда кўпайиб борган. Шу 
тарзда ташқи муҳит омиллари ҳам ўзгариб, бу 
хизмат турлари билан шуғулланувчи субъект-
ларнинг мақсад ва вазифалари туб ўзгариш-
ларга учраган. 

Бугунги кунда ресторан хизматлари 
умумий овқатланишнинг янги сегменти сифа-
тида такрор ишлаб чиқариш, айрибошлаш ва 
истеъмолдан иборат жараёнларини ўз ичига 
олган яхлит жараёнлар тизими сифатида қа-
ралмоқда. Ушбу яхлит жараён таркибига шун-
дан келиб чиққан ҳолда, ишлаб чиқариш, 
истеъмол соҳасига тааллуқли ташкилий, мод-
дий-техник, технологик ва тижорат каби ту-
зилмалари киради. 

Таъкидлаш жоизки, умумий овқатла-
нишда ишлаб чиқарилган маҳсулотларнинг 
аксарияти ўша жойда истеъмол қилинади. Шу 
боисдан ҳам уларни савдо корхонаси, шунинг-
дек, озиқ-овқат саноати корхонаси сифатида 
ҳам талқин қилиш мумкин. 

Фикримизча, ресторан хизматларининг 
ўзига хос жиҳати муайян макон ва замонда 
ишлаб чиқариш, истеъмол ва айрибошлаш 
жараёнида акс этади. Бундан ташқари унинг 
қуйидаги хусусиятлари ҳам мавжуд: 

– мижозларнинг доимий эмаслиги; 
– турли тоифадаги истеъмолчилар гуру-

ҳига хизмат кўрсатиши; 
– хомашё, яримтайёр маҳсулотларни 

қайта ишлаш ва тайёр маҳсулотни реализа-
ция қилишнинг қисқа давр мобайнида амага 
оширилиши; 

– зарурий технологик жиҳозларнинг 
хилма-хиллиги; 

– ишлаб чиқариш, сотиш ва истеъмол-
нинг ўзаро боғлиқ яхлит тизимини акс этти-
риши; 

– истеъмолчилар талабининг тез-тез 
ўзгариб туриши сабабли мунтазам равишда 
маркетинг тадқиқотларини ўтказишга 
эҳтиёж мавжудлиги. 

Ресторан хизматлари инсон фаолияти 
соҳасини ҳам ифодалайди. Шу боис у ишлаб 
чиқарувчи ва истеъмолчи ўртасидаги муноса-
батлар натижасида вужудга келади. Ресторан 
хизматлари моддий шаклга эга бўлмайди, 
мустақил ҳолда мавжуд бўла олмайди ва 
муайян товар қийматига ҳам киритилмай-
ди[18]. Илмий адабиётларда ресторан хизмат-
ларининг айирбошлаш предмети сифатида 
ягона таърифи келтирилмаган. Айрим иқти-
содчи олимлар ресторан хизматларини турли 
ижтимоий тизим ва ишлаб чиқариш муноса-
батларида мавжуд инсон фаолиятининг тари-
хий шаклланиши ва такомиллашган шакли 
сифатида талқин этади[19].  

Ресторан хизматларини ташкил этишда, 
аввало, моддий маҳсулотлар истеъмоли, 
иккинчи томондан эса аҳолининг меҳнат қо-
билияти ёки ишчи кучининг тикланиши рўй 
беради. Шундай қилиб, такрор ишлаб чиқа-
ришнинг муайян босқичида иштирок этиш 
орқали ресторан хизматлари соҳаси муҳим 
ҳисобланган ижтимоий-иқтисодий функция-
ни бажаради.  

Ресторан хизматларининг сақланмасли-
ги ва сифатининг доимий эмаслиги келгусида 
улардан фойдаланиш бирор-бир моддийлик-
ка эга бўлмаслик, ишлаб чиқарувчи ва истеъ-
молчи ўртасидаги муносабатларнинг ижобий 
бўлиши, гигиеник талабларга тўлиқ риоя эти-
лишини талаб этади. Бу аксарият хизматларга 
хос бўлмаган хусусиятдир. 

Ресторан хизматларининг ажратиб бўл-
маслик хусусияти, фикримизча, уларни ишлаб 
чиқариш ва истеъмоли билан боғлиқ бўлиб, 
ишлаб чиқарувчининг истеъмолчига ушбу 
хизматларни кўрсатиш жараёнида амалга 
ошади ва хизматни ишлаб чиқариш манбаи-
дан ажратиб бўлмаслигини ифодалайди. Ҳа-
қиқатан ҳам ресторан хизматларини бевосита 
ишлаб чиқарувчи ва истеъмолчининг алоқаси 
асосида амалга ошириш мумкин. 

Ресторан хизматлари тушунчасига таъ-
риф беришга қаратилган юқоридаги турли 
фикрлар, нуқтаи назарларни тадқиқ қилиш 
замонавий иқтисодий муносабатлар тизими 
талаблари асосида уларнинг мукаммаллаш-
ган таърифини ишлаб чиқиш имконини бер-
ди. Фикримизча, ресторан хизматлари – хиз-
матлар соҳасининг ўзига хос тармоғи бўлиб, 
юқори даражада индивидуаллашган, мижоз-
ларнинг миллий, маданий ва истеъмол тао-
миллари ҳамда санитария-гигиеник талабла-
ри асосида ташкил қилинган овқатланиш хиз-
матларини кўрсатиш билан боғлиқ янги тур-
даги моддий нафлиликни яратиш, шунингдек 

истеъмол жараёнини ташкил этиш ҳамда 
амалга ошириш билан боғлиқ қўшимча хиз-
матлар мажмуидир. 

Фикримизча, бу таъриф ресторан хиз-
матларини ижобий самара манбаи сифатида 
тўлиқ ифодалашга хизмат қилади ва хизмат-
ларга берилган умумий таърифга ҳам зид кел-
майди. Ресторан хизматлари – хизмат кўрса-
тишнинг охир-оқибат моддийлашган, ҳис эти-
лувчи тури бўлиб, инсонлар моддий нарса-
буюмлар, маданий ва маънавий хордиқ чиқа-
риш орқали ижобий самарага эга бўлади. 

Ресторан хизматлари кундалик ҳаётда 
хизматлар кўрсатиш соҳасининг турли тар-
моқлари билан уйғунлашиб кетган. Бироқ 
ресторан хизматларини ресторанлар билан 
ҳамкорлик қилувчи турли тадбиркорлик 
субъектлари ёки ёрдамчи хўжаликлар учун 
ҳам тааллуқли деб ҳисоблаш ноўрин. Шунга 
кўра, ресторан хизматлари аҳоли ва хўжалик 
юритувчи субъектларга шу турдаги хизмат-
ларни кўрсатиш функциясига эга ишлаб чи-
қариш бўғинларида ёки алоҳида хўжалик 
юритувчи субъектлар томонидан кўрсатила-
ди. Ресторан хизматларининг яна бир ўзига 
хос жиҳатларидан бири, соҳада банд бўлган 
ишчи кучининг аксарияти хизмат кўрсатиш 
фаолияти билан шуғулланишидир. Шунга 
кўра у хизматлар соҳасининг тармоқларидан 
бири сифатида ўрганилади. Бироқ ресторан 
хизматлари соҳасини ишлаб чиқариш ёки хиз-
матлар соҳасига тааллуқли эканлигини ялпи 
ижтимоий маҳсулот ва миллий даромаднинг 
такрор ҳосил бўлишидаги иштироки асосида 
ҳамда соҳада банд аҳолининг меҳнат хусусия-
тига асосланган ҳолда асослаш мақсадга му-
вофиқ. Ресторан хизматлари соҳасида банд 
бўлган ишчилар меҳнати моддий-ашёвий 
шаклга эга бўлиб янги истеъмол қийматлари-
да моддийлашади. Шунингдек, ресторан зали 
ходимлари ёки хизмат кўрсатувчи ходимлар 
(официантлар)нинг меҳнати асосан тайёр 
маҳсулотларни реализация қилишга қаратил-
ган ҳолда моддий хизмат ҳисобланади. Демак, 
ресторан хизматлари соҳасидаги меҳнат ва 
бажариладиган функциялар хусусиятига кўра 
хизматлар соҳасининг алоҳида тармоғи сифа-
тида иқтисодиётнинг турдош тармоқлари-
нинг ривжланиши ва самарадорлиги ошиши-
га хизмат қилади, истеъмолчиларга моддий 
хизматлар кўрсатиш билан боғлиқ хизматла-
ри эса унинг ўзига хос жиҳатидир. Фикримиз-
ча, ресторан хизматлари соҳасини миллий иқ-
тисодиётнинг алоҳида хизматлар соҳаси тар-
моғи сифатида қуйидагича тасвирлаш мақ-
садга мувофиқ (1-расм). 

1-расм. Ресторан хизматлари соҳасининг миллий иқтисодиёт тузилмасидаги ўрни 

Манба: тадқиқот натижалари асосида муаллиф томонидан ишлаб чиқилган. 
 

 
Шундай қилиб, ресторан хизматлари 

соҳасининг ижтимоий ва иқтисодий аҳамияти 
бозор иштирокчиларининг манфаатларини 
уйғунлаштириш, шу асосда миллий иқтисо-
диётнинг ривожланиши ва самарадорлигини 
оширишда намоён бўлади.  

Ресторан хизматлари соҳаси миллий 
иқтисодиётнинг муҳим соҳаларидан бири бў-
лиши билан бирга алоҳида тармоқ ҳам бўлиб, 
унинг фаолияти ва ривожланиши миллий 
иқтисодиётнинг ривожланишида акс этади ва 
бозор муносабатларининг янада самарали қа-
рор топишини рағбатлантиради.  

Хулоса ва таклифлар. Ресторан хизмат-
лари соҳасини тадқиқ этишнинг назарий-ме-
тодологик жиҳатларини таҳлил қилиш асоси-
да қуйидаги хулосаларга келинди: 

‒ ижтимоий-иқтисодий жараёнларнинг 
жадаллашуви, рақобат курашининг кучайиб 
бораётган шароитда хизматлар бозори, жум-
ладан ресторан хизматлари соҳасининг ички 
ва ташқи муҳитини мунтазам ўрганиш зару-
рати ортиб бормоқда; 

‒ мамлакатимизда кечаётган глобал ўз-
гаришлар натижасида “умумий овқатланиш” 
ёки “овқатланиш хизматлари” тушунчасининг 
тўлалигича “ресторан бизнеси” ҳамда “ресто-
ран хизматлари” га трансформациялашуви 
рўй берди. 

‒ ресторан хизматларига аҳолининг сер-

даромад қатлами учун хизмат кўрсатишга 
мўлжалланган субъект ва у томондан таклиф 
этиладиган хизматлар сифатида таъриф бе-
рилганлигини  келгусида ушбу хизмат турла-
рининг оммавийлашуви чекланиши, бугунги 
кун талабларида овқатланишни ташкил этиш 
билан боғлиқ хизматлар кўрсатиш тенден-
циясига мос келмаслигига олиб келган. 

‒ хизматлар соҳаси ривожланишининг 
постиндустриал характери ресторан хизмат-
лари кўрсатиш – бир вақтнинг ўзида аралаш 
ҳолда кейтеринг, ортиқча буюртмаларнинг 
мижоз хоҳишига кўра қайта ҳисоб-китоб қи-
линиши ёки қайтарилиши каби ҳусусиятлари, 
унинг аҳолининг барча тоифалари учун оқи-
лона овқатланиш ва хордиқ чиқаришни таш-
кил қилиш ҳамда бу фаолият билан боғлиқ 
қўшимча хизматлар мажмуидан иборат экан-
лигини кўрсатмоқда 

– фикримизча ресторан хизматлари – 
хизматлар соҳасининг ўзига хос тармоғи бў-
либ, юқори даражада индивидуаллашган, ми-
жозларнинг миллий, маданий ва истеъмол 
таомиллари ҳамда санитария-гигиеник талаб-
лари асосида овқатланиш хизматларини кўр-
сатиш билан боғлиқ янги турдаги моддий 
нафлиликни яратиш, шунингдек, истеъмол 
жараёнини ташкил этиш ҳамда ҳордиқ чиқа-
риш билан боғлиқ қўшимча хизматлар маж-
муини ўзида акс эттиради. 

Миллий иқтисодиёт 

Ишлаб чиқариш соҳаси Хизматлар соҳасиЯнги туристик 

